
				ఈ పుట అచ్చుదిద్దబడ్డది



	వ.	
మఱియును.



	 





	క.	
 ఒడిలోననుంచి బైటికి

నొడిలోనికి బైటనుంచి యుబికి యడచుచుం

గొడుకఁడు తడతడయను చ

ప్పుడు లడరఁగ నంబ నిట్లు బొందెడువేళన్.



	 





	ఉ.	
గౌరి గగుర్పుజెందు యొడికట్టున జిట్టని తుండదండమున్

వారక జుట్టుగా నిఱికిపట్టుచు వేడుకవేళఁ జూపి పొం

గారెడు వెట్టచన్గవ బయల్పడ నగ్గువ సొమ్మబోవ సిం

గారపుచెక్కు వెల్లఁబడి గ్రక్కున నంతటఁ బొల్చెఁ గెంపుతోన్.



	 





	క.	
 పడుకుల యొడయని బుడుతకు

నొడలెల్లెడ నుడుకు వొడమి యుడుఁగ కపుడు నె

న్నడుమువిడి వెడలి దొడిదొడి

తడిబడె నొడిమడుగు నిండఁ దడయక జడిగాన్.



	 





	వ.	
అప్పుడు.



	 





	సీ.	
పున్నెము గూర్చు నేర్పున నొక తబిసిఱే

                   డుడుకుకొన్నాముగ కడకుఁ బోయి

యందులో దిగి యుడుకడరు యజ్జల్లున

                   ముఱువుచే ద్రుళ్ళుచు మునిఁగి మునిఁగి

వేజని నిట్టు లప్పిళ్ళారి తన తల్లి

                   యొడికట్టునను జాఱు యుడుకునీళ్ళ

మునిఁగి డోఁకుచు నట్టెజన వెండికెనయగు

                   నట్టి బండేరు యయ్యమ్మ గొప్ప



	 





	తే.	
పిఱుఁదులను బారె సెలయేఱు పెద్దపెద్ద

పడకులను బారుచున్న యప్పగిదిఁ జూడ

నొక్కయించుక మేఱలేకుండ మరులు

టింతిఁ గూడిన తెలిజేజె కెట్లుయెట్లు.



	 





	క.	
 కొంతవడికి రసముబ్బుట

శాంతించిన దంతిముఖుఁడు సంతోషము దా

